ԱՄՓՈՓԱԹԵՐԹ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 1999 ԹՎԱԿԱՆԻ ՀՈՒՆԻՍԻ 7-Ի N 392 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈԻԹՅՈԻՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ, ԴՐԱՆՑ ԸՆԴՈԻՆՄԱՆ ԿԱՄ ՉԸՆԴՈԻՆՄԱՆ ՎԵՐԱԲԵՐՅԱԼ

	ՀՀ արդարադատու-թյան նախարարու-թյուն

2011-09-20
	1. Որոշման նախագծի /այսուհետ` նախագիծ/  վերնագրում նշված  «ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ» բառերն անհրաժեշտ է փոխարինել «ՓՈՓՈԽՈՒԹՅՈՒՆ» բառով, քանի որ նախագծում կատարվում է միայն մեկ փոփոխություն:
2. Նախագծի նախաբանում անհրաժեշտ է հղում կատարել այն հիմնական իրավական ակտին, որով ՀՀ կառավարությունը լիազորվել է ընդունել 1999 թվականի հունիսի 7-ի թիվ 392 որոշումն, ինչպես նաև «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասին, քանի որ նախագիծը նպատակ է հետապնդում փոփոխելու ՀՀ կառավարության հիշյալ որոշմամբ կարգավորված իրավահարա​բերությունների առանձնահատկություն​ները:
3. Նախագծի 1-ին կետում անհրաժեշտ է նախատեսել ՀՀ կառավարության որոշման լրիվ անվանումը` նկատի ունենալով «Իրավական ակտերի մասին» Հայաստանի Հանրապետության օրենքի 43-րդ հոդվածի 1-րդ մասի պահանջները, որոնց համաձայն  իրավական ակտում փոփոխություններ կամ լրացումներ նախատեuող կամ իրավական ակտի գործողությունը դադարեցնող իրավական ակտում տրվում է իրավական ակտի լրիվ անվանումը։
4. Հայաստանի Հանրապետության Նախագահի 2007 թվականի հուլիսի 18-ի ՆՀ-174-Ն հրամանագրի պահանջների  համաձայն Հայաստանի Հանրապետութ​յան կառավարությունը  հանձնարարա​կան​ներ է տալիս միայն պետական կառավարման մարմինների ղեկավարնե​րին: Այդ առումով նախագծի հավելվածով նախատեսված «Երևանի տարածքում սեյսմիկ ռիսկի նվազեցման համալիր ծրագրի» (այսուհետև՝ Ծրագիր) 20-րդ կետի վերաբերյալ հայտնում ենք, որ նախագծով տեղական ինքնակառա​վարման մարմիններին ուղղված հանձնարարականներ պարունակող դրույթներ չեն կարող նախատեսվել, հետևաբար` հիշյալ կետով նախատեսվող «Երևանի քաղաքապետարանը» բառերն անհրաժեշտ է փոխարինել «Առաջարկել Երևանի քաղաքապետին» բառերով:

5. Ծրագրի 6-րդ գլխով նախատեսված աղյուսակի  /այսուհետ` աղյուսակ/ «ԾՐԱԳՐԻ ԿԱՏԱՐՈՂՆԵՐԸ» սյունակով նախատեսված դրույթների վերաբերյալ հայտնում ենք, որ «ՀԱԷԿ», «ՀՀ ԳԱԱ»,  «Հայկական կար​​միր խաչի ընկերություն», «ՀՀ ԵՔ», ««ՃԿՊԱ» ՊՈԱԿ», ««Արտակարգ ալիք» հեռուստահաղորդում»,  բառերից հետո անհրաժեշտ է լրացնել «(համաձայ​նությամբ)» բառը: 

6.   Որոշման նախագիծն անհրաժեշտ է համաձայնեցնել նաև ՀՀ տարածքային կառավարման նախարարության, ՀՀ գիտությունների ազգային ակադեմիայի, ՀՀ կառավարու​թյանն առընթեր միջուկային անվտանգության կարգավոր​ման պետական կոմիտեի հետ:
	1. Առաջարկությունը ընդունվել է:  Որոշման նախագծի վերնագրում «ՓՈՓՈԽՈՒԹՅՈՒՆՆԵՐ ԵՎ ԼՐԱ​ՑՈՒՄՆԵՐ» բառերը փոխարինվել  են «ՓՈՓՈԽՈՒ​ԹՅՈՒՆ» բառով:
2. Առաջարկությունը ընդունվել է: Նախագծի նախաբանում հղում  է կատարվել  Հայաստանի Հանրապետության Նախագահի 2007 թվականի հուլիսի 18-ի ՆՀ-174-Ն հրամանագրին, ինչպես նաև «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասին:
3. Առաջարկությունը ընդունվել է:  Նախագծի 1-ին կետում շարադրվել է ՀՀ կառավարության որոշման լրիվ անվանումը:
4.  Առաջարկությունը ընդունվել է:  Ծրագրի 20-րդ կետում «Երևանի քաղաքապետա​րանը» բառերը փոխարինվել են «Առաջարկել Երևանի քաղա​քա​պե​տին» բառե​րով, 20-րդ կետի ենթակետերում կատարվել են համապատասխան խմբագրումներ:

5.  Առաջարկությունը ընդունվել է:  Ծրագրի 6-րդ գլխով նախա​տեսված
աղյուսակի «ԾՐԱԳՐԻ ԿԱՏԱՐՈՂ​ՆԵՐԸ» սյունակում «ՀԱԷԿ», «ՀՀ ԳԱԱ»,  «Հայկական կար​​միր խաչի ընկերություն», «ՀՀ ԵՔ», ««ՃԿՊԱ» ՊՈԱԿ», «Արտակարգ ալիք» հեռուստահաղորդում»,  բառերից հետո լրացվել  է «(համաձայ​նու​թյամբ)» բառը:
6.  Առաջարկությունը կատարվել է մասնակիորեն:  Որոշման նախագիծը համաձայնեցվել է  ՀՀ տարածքային կառավարման նախարարության, ՀՀ գիտությունների ազգային ակադե​միա​յի հետ, իսկ ՀՀ կառավարու​թյանն առընթեր միջուկային անվտանգության կարգավորման պետական կոմիտեի հետ համաձայնեցում չի կատարվել` կապված ժամկետների ուշացման խնդրի հետ:
	1. Որոշման նախագծի վերնագիրը շարադրված է. «ՀԱՅԱՍՏԱՆԻ ՀԱՆ​ՐԱՊԵՏՈՒ​ԹՅԱՆ ԿԱՌԱՎԱ​ՐՈՒԹՅԱՆ 1999 ԹՎԱԿԱՆԻ ՀՈՒ​ՆԻ​ՍԻ 7-Ի N 392 ՈՐՈՇՄԱՆ ՄԵՋ ՓՈ​ՓՈԽՈՒԹՅՈՒՆ ԿԱՏԱ​ՐԵ​ԼՈՒ ՄԱՍԻՆ»:
2. Նախագծի նախաբանը շարադրված է. «Հայաստանի Հանրապետու​թյան Նախագահի 2007 թվականի հուլիսի 18-ի ՆՀ-174-Ն հրա​մանագրի, «Իրավական ակտերի մասին» Հայաստանի Հանրա​պե​տու​թյան օրենքի 70-րդ հոդվածի 1-ին մասի համաձայն Հայաստանի Հանրապետության կառավա​րու​թյու​նը որոշում  է.»
3. Նախագծի 1-ին կետը շարադրված է. «1. Հայաստանի Հանրապետու​թյան կառավարության 1999 թվականի հունիսի 7-ի <<Երևանի տարածքում սեյսմիկ ռիսկի նվազեցման համալիր ծրագրի մասին>> N 392 որոշման 1-ին կետով հավանության արժանա​ցած համալիր ծրագիրը շարադրել նոր խմբագրությամբ` համաձայն հավելվածի:»:

4. Ծրագրի 20-րդ կետը շարադրված է. «20. Առաջարկել Երևանի քաղաքապետին` 

1) մասնակցել համայնքի տարածքում սեյսմիկ ռիսկի նվա​զեցման բնագավառում  տար​վող աշխատանքների կազ​մա​կերպ​մանը.

2) ապահովել համայնքի տա​րածքում ուժեղ երկրաշար​ժե​րին բնակչությանը  նախա​պատ​րաս​տելու աշխատանքները.

3) աջակցել համայնքի տարածքում սեյսմիկ պաշտ​պանության բնագավառում պե​տական ծրագրերի կատար​մանը.»:

5. Ծրագրի 6-րդ գլխով նախա​տեսված աղյուսակի «ԾՐԱԳՐԻ ԿԱՏԱՐՈՂ​ՆԵՐԸ» սյունակում «ՀԱԷԿ», «ՀՀ ԳԱԱ»,  «Հայկական կար​​միր խաչի ընկերություն», «ՀՀ ԵՔ», ««ՃԿՊԱ» ՊՈԱԿ», ««Արտա​կարգ ալիք» հեռուստահաղոր​դում» բառերը փոխարինվել են «ՀԱԷԿ (հա​մաձայ​նու​թյամբ)», «ՀՀ ԳԱԱ (հա​մաձայ​նու​թյամբ)»,  «Հայկական կար​​​միր խաչի ընկերություն (համա​ձայ​նու​թյամբ)», «ՀՀ ԵՔ (համաձայ​նու​​թյամբ)», ««ՃԿՊԱ» ՊՈԱԿ (հա​մա​ձայ​նու​թյամբ)», ««Արտակարգ ա​լիք» հեռուստահաղորդում (համա​ձայ​​նու​թյամբ)» բառերով:
6. Սույն ամփոփաթերթը լրացվել է ՀՀ տարածքային կառավարման նախարարության, ՀՀ գիտություն​ների ազգային ակադեմիայի առարկություններով և առաջար​կություններով, դրանց վերաբերյալ եզրակացություններով և կատար​ված փոփոխություններով:


	ՀՀ առողջապահու​թ​յան նախարարություն
2011-08-02

ՀՔ/04/6908-11
	Նախագծի 27-րդ կետով սահմանված «Ծրագրի անմիջական նպատակները, արդյունքները, միջոցառումները, կատարողները և ժամանակացույցը» աղյուսակում`

1. Միջոցառումների 3.3.6. (Միջոցառում 6, Ուժեղ երկրաշարժե​րով պայմանավոր​ված վտանգավոր տե​ղային երկրա​բա​նական և հիդրոերկ​րաբանական պրո​ցեսներից Երևան քա​ղաքի բնակելի-քաղաքացիական ու արտադրական օբ​յեկտների, տրանս​պոր​տային մայրու​ղիների (ճանա​պարհ​​նե​րի և եր​կաթ​գծերի), ինչպես նաև կենսաապա​հովման օբյեկտների ինժեներական պաշտ​պանության մեթոդների մշակում և կիրառում) կետում նկարագրված օբյեկտների թվում առանձնացնել նաև մարդու առողջության համար ճառագայթային, քիմիական և կենսաբանական վտանգ ներկայացնող շինությունները:

2. Միջոցառումների 3.4.3-րդ կետի (Միջոցառում 3, Վարժանքների ձևով գործնական պա​րապ​​մունքների կազ​մակերպում, կոնկ​րետ արտակարգ ի​րավիճակների վեր​լուծություն և աղետ​ների կառավարման բնագավառում որո​շումների ընդունման գործընթացի մշա​կում) ծրագրի կատարողների մեջ ընդգրկել նաև ՀՀ առողջապահության նախարարությանը:

3. Միջոցառումների 3.5.2. և 3.5.3 կետերում հստակեցնել կատարող` «ՀՀ ԱՆ աղետների բժշկության ազգային կենտրոն», քանի որ ՀՀ առողջապահության նախարարության համակարգում նման կենտրոն գոյություն չունի:
	1. Առաջարկությունը ընդունվել է: Միջոցառումների 3.3.6. (Միջոցառում 6, Ուժեղ երկրաշարժե​րով պայմանավոր​ված վտանգավոր տե​ղային երկրա​բա​նական և հիդրոերկ​րաբանական պրո​ցեսներից Երևան քա​ղաքի բնակելի-քաղաքացիական ու արտադրական օբ​յեկտների, տրանս​պոր​տային մայրու​ղիների (ճանա​պարհ​​նե​րի և եր​կաթ​գծերի), ինչպես նաև կենսաապա​հովման օբյեկտների ինժեներական պաշտ​պանության մեթոդների մշակում և կիրառում) կետում նկարագրված օբյեկտների թվում առանձնացվել է նաև մարդու առողջության համար ճառագայ​թային, քիմիական և կենսաբանական վտանգ ներկայաց​նող շինությունները:
2. Առաջարկությունը ընդունվել է:
Նոր համարակալմամբ 26-րդ կետում ներկայացված աղյուսակի` <<Միջոցառումները>> սյունակի  3.4.3-րդ կետին համապատասխան <<Ծրագրի կատարողները>> սյունակում ընդգրկված է նաև ՀՀ առողջապահության նախարարությունը
3. Առաջարկությունը ընդունվել է:  Նոր համարակալմամբ 26-րդ կետում ներկայացված աղյուսակի` <<Միջոցառումները>> սյունակի 3.5.2-րդ և 3.5.3-րդ կետերին համապատասխան <<Ծրագրի կատարողները> սյունակում  լրացվել է ՀՀ ԱԻՆ աղետների բժշկության տարածաշրջանային կենտրոն ՊՈԱԿ,
	1.Փոփո​խություն​ները կատարվել են. <<3.3.6. Միջոցառում 6*

Ուժեղ երկրաշարժե​րով պայմանա​վոր​ված վտանգավոր տե​ղային երկրա​բա​նական և հիդրոերկ​րաբանական պրո​ցեսներից Երևան քա​ղաքի բնակելի-քաղաքացիական ու արտադրա​կան օբ​յեկտների, մարդու առողջության համար ճառագայ​թա​յին, քիմիական և կենսա​բանական վտանգ ներկայացնող շինությունների, տրանս​պոր​տային մայրու​ղիների (ճանա​պարհ​​նե​րի և եր​կաթ​գծերի), ինչպես նաև կենսաապա​հովման օբյեկտների ինժեներական պաշտ​պանության մեթոդների մշակում և կիրառում:>>

2. Փոփո​խություն​ները կատարվել են. 3.4.3-րդ կետի <<Ծրագրի կատարողները սյունակում>>` <<ՀՀ ԱԻՆ , ՀՀ ԱՆ>>

3. Փոփո​խություն​ները կատարվել են. 3.5.2-րդ և 3.5.3-րդ կետերի <<Ծրագրի կատարողները սյունակում>>` <<ՀՀ ԱԻՆ աղետների բժշկության տարա​ծա​​​​շրջանային կենտրոն ՊՈԱԿ, ՀՀ ԱՆ >>



	ՀՀ ֆինանսների նախարարություն

2011-08-02

3/4.3-2/82494-11
	Սռաջարկում ենք նախագծում ավելացնել նոր կետ`  հետևյալ խմբագրությամբ.
«Հայաստանի Հանրապետության ֆինանս​ների նախարարին` Երևանի տարածքում սեյսմիկ ռիսկի նվազեցման համալիր ծրագրի ֆինանսավորման հնարավորության հարցը` սահմանված կարգով ներկայացված հայտի առկայության պայմաններում, քննարկել համապատասխան տարվա բյուջետային գործընթացի շրջանակներում:»:

Միաժամանակ`  ելնելով վերոգրյալից, անհրաժեշտ է նախագծին կից ներկայացված «Երևանի տարածքում սեյսմիկ ռիսկի նվազեցման համալիր ծրագրի» 6-րդ բաժնում բերված աղյուսակի վերջին սյունակում կատարել համապատասխան խմբագրումներ:
	Առաջարկությունը ընդունվել է: 
ՀՀ կառավարության որոշման նախագծում ավելացվել է 3-րդ կետ, 2-րդ կետը շարադրվել է  առաջարկվող խմբագրությամբ, նախկին 2-րդ կետը վերաշարադրվել է նոր 3-րդ կետում:

	Փոփո​խություն​ները կատարվել են.
«2. Հայաստանի Հանրապետութ​յան ֆինանսների նախարարին` Երևանի տարածքում սեյսմիկ ռիսկի նվազեցման համալիր ծրագրի ֆինանսավորման հնարա​վորության հարցը` սահմանված կարգով ներկայացված հայտի առկայության պայմաններում, քննարկել համապատասխան տարվա բյուջետային գործընթացի շրջանակներում:
3. Սույն որոշումն ուժի մեջ է մտնում պաշտոնական հրապա​րակ​մանը հաջորդող օրվանից:»:


	Երևանի քաղաքապետարան
2011-08-05
01/7-26731Հ
	Երևանի քաղաքապետարանը Հայաստանի Հանրապետության  կառավարության որոշման նախագծի վերաբերյալ դիտողություններ և առաջարկություններ չունի:
	-------------------------------------------
	-------------------------------------------

	ՀՀ էներգետիկայի և բնական պաշարների նախարարություն

2011-08-02

01/20.2/3009-11
	1.Առաջարկում ենք համալիր ծրագրի 4-րդ կետը հանել, քանի որ ՀՀ կառավարության որոշումներում չի նշվում փաստաթուղթը մշակողների անունները:
2.Համալիր ծրագրում երկրաշարժի ազդեցությունը արտահայտել ազատ գրունտի տատանման արագացման մեծությունով:
3.Առաջարկում ենք համալիր ծրագրի տարբեր կետերում գրված ՙՙԵրևան՚՚ բառից հետո ավելացնել ՙՙքաղաք՚՚ բառը: 
4. 3-րդ բաժնի 15-րդ կետի 5-րդ ենթակետում ՙՙ6000 Վոլտ՚՚ բառերը փոխարինել ՙՙ6 կՎ՚՚ բառերով: 
5.Համալիր  ծրագրի 18-րդ կետի 1-ին ենթակետի ՙՙբ՚՚ կետում ՙՙGIS՚՚ անգլերեն հապավումը ներկայացնել հայերեն ամբողջական տեսքով: 
6.Համալիր  ծրագրի 18-րդ կետի 3-րդ ենթակետի ՙՙէ՚՚ կետում ՙՙինֆրակառուց​վածք՚՚  բառը փոխարինել ՙՙենթակառուց​վածք՚՚  բառով:
7. 6-րդ բաժնի 27-րդ կետով գերատեսչություններից պահանջվող տեղեկատվությունը հստակ չէ: Առաջարկում ենք մանրամասնել գերատեսչություններից պահանջվող տեղեկատվությունը:
	1.Առաջարկությունը ընդունվել է:
Որոշման նախագծի 4-րդ կետը հանվել է, և հերթական համարակալումը փոփոխվել է:
2.Առաջարկությունը չի ընդունվել: <<Ծրագրի>> ոչ մի կետում գրունտների հորիզոնական առավե​լագույն արագացումների արժեքներն ըստ g-ի մասերի արտահայտելու անհրաժեշտություն չի առաջանում:
3.Առաջարկությունը ընդունվել է: Համալիր ծրագրի տարբեր կետերում գրված <<Երևան>> բառից հետո լրացվել է <<քաղաք>> բառը:

4. Առաջարկությունը ընդունվել է: 3-րդ բաժնի 14-րդ կետի 5-րդ ենթակետում <<6000 Վոլտ>> բառերը փոխարինվել են <<6 կՎ>> բառերով: 
5. Առաջարկությունը ընդունվել է: 17-րդ կետի 1)-ին ենթակետի բ. և 2)-րդ ենթակետի գ. պարբերություններում ու  նոր համարակալմամբ 26-րդ կետում ներկայացված աղյուսակի` <<Միջոցառումները>> սյունակի 2.1.2. կետում <<GIS>> հապավումը փոխա​րինվել է <<ԱՏՀ>> հապավումով: 
6. Առաջարկությունը ընդունվել է: 14-րդ կետի 5)-րդ և 15-րդ կետի 4)-րդ ենթակետերում, 17-րդ կետի 3)-րդ ենթակետի <<է>> պարբերությունում,  նոր համարակալմամբ 26-րդ կետում ներկայացված աղյուսակի <<Արդ​յունք​ները>> սյունակի 3.3. կետում <<ինֆրակառուցվածք>> բառը փո​խա​​​​րինվել է <<ենթակառուցվածք​ներ>> բառով: 
7. Առաջարկությունը ընդունվել է, որոշման նախագծի հավելվածի 23-րդ կետը շարադրվել է նոր խմբագրությամբ:

	1.Փոփո​խություն​ները կատարվել են: 

2.Փոփո​խություն​ներ չեն կատարվել: 

3.Փոփո​խություն​ները կատարվել են: 

4.Փոփո​խություններ​ը կատարվել են. <<5) քաղաքի ենթա​կառուցվածք​ների (ջրագծեր ու կոյուղագծեր, էլեկտրամատակա​րա​րման 6 ԿՎ ու ավելի լարման գծեր, գազամատակարարման միջին ճնշման գծեր և այլն)  սեյսմիկ ռիսկի գնահատում,>>:
5. Փոփո​խություններ​ը կատարվել են. <<բ. տվյալների բազայի և գիտելիքների բազայի հետագա զարգացում, սեյսմիկ վտանգի կանխատեսում` փորձագիտա​կան համակարգերի և աշխարհագրական տեղեկա​տվա​կան համակարգի (այսուհետ՝ ԱՏՀ) հիման վրա և դրա քարտեզագրում,>>:

6.Փոփո​խություններ​ը կատարվել են. <<է. բնակչության արտագաղ​թի կանխում` երկրաշարժերի դեպքում առաջին անհրաժեշտութ​յան ենթակառուցվածքների կայուն գործունեության ապահովման ծրագրի մշակման միջոցով,>>:

7. Փոփո​խություններ​ը կատար​վել են. <<23. Ծրագրի իրակա​նացմանը մասնակցում են Հայա​ս​տանի Հանրապետության տար​բեր նախարարություններ, գերա​տես​չություններ և հասարա​կա​կան կազմակերպություններ օրեն​ս​դրությամբ իրենց վերա​պահված գործառույթների շրջա​նակներում:>>:

	ՀՀ քաղաքաշինութ​յան նախարարություն

	1. Որոշման նախագծի 1-ին կետն առաջարկվում է շարադրել հետևյալ խմբագրությամբ` <1. Հայաստանի Հանրապետության կառավարության 1999 թվականի հունիսի 7-ի N 392 որոշման 1-ին կետով հավանության արժանացած <Երևանի տարածքում սեյսմիկ ռիսկի նվազեցման համալիր ծրագիրը> շարադրել նոր խմբագրութ​յամբ` համաձայն հավելվածի:>:
	1. Առաջարկությունը ընդունվել է: 

 Որոշման նախագծի 1-ին կետը շարադրվել է առաջարկվող խմբագրությամբ:
	Փոփո​խությունը կատարվել է.
<<1. Հայաստանի Հանրապետու​թյան կառավարության 1999 թվականի հունիսի 7-ի N 392 որոշման 1-ին կետով հավանության արժանացած <<Երևանի տարածքում սեյսմիկ ռիսկի նվազեցման համալիր ծրագիրը>> շարադրել նոր խմբագրությամբ` համաձայն հավելվածի>>: 

	
	2. Որոշման նախագծի հավելվածի 

 2-րդ կետի 3-րդ ենթակետում <կառույցների> բառը փոխարինել <շինությունների> բառով:
	2. Առաջարկությունը ընդունվել է: Որոշման նախագծի հավելվածի 2-րդ կետի 3-րդ ենթակետում <կառույց​ների> բառը փոխարինվել է <շինությունների> բառով:
	2. Փոփո​խություն​ները կատարվել են. որոշման նախագծի հավելվածի 2-րդ կետի 3-րդ ենթակետում. <<3) շենքերի և շինությունների սեյսմակայունութ​յան զգալիորեն ցածր մակարդակն իրական սեյս​միկ վտանգի մակարդակից,>>

	
	3. Որոշման նախագծի հավելվածի 3-րդ կետը խմբագրել ՀՀ Նախագահի  2010թ. օգոստոսի 28-ի ՆԿ-140-Ն կարգադրությամբ հաստատված <Հայաստանի Հանրապետության սեյս​միկ անվտանգության համակարգի զարգացման հայեցակարգի> համաձայն, որի 23-րդ կետի 1-ին ենթակետով` սեյսմիկ պաշտպանության բնագավա​ռում պետական քաղաքականության հիմնական ուղղությունների մշակման, սեյսմիկ ռիսկի նվազեցման ուղղությամբ կատարվող աշխատանքների համա​կարգ​ման, սեյսմիկ ռիսկի նվազեցման ծրագրերի մշակման և իրականացման, սեյսմիկ պաշտպանության ամրապնդման նպատակով փորձաքննությունների և ուսումնասիրությունների կատարման գործառույթները վերապահված են ՀՀ արտակարգ իրավիճակների նախարա​րությանը:
	3. Առաջարկությունը չի ընդունվել, քանի որ  որոշման նախագծի հավելվածի 3-րդ կետը չի հակասում ՀՀ Նախագահի  2010թ. օգոստոսի 28-ի ՆԿ-140-Ն կարգադրությամբ հաստատված <Հայաստանի Հանրապետության սեյսմիկ անվտան​գության համակարգի զարգացման հայեցակարգի> 23-րդ կետի 1-ին ենթակետին:
	3. Փոփո​խություն​ներ չեն կատարվել:


	
	4. Որոշման նախագծի հավելվածի 4-րդ կետը հանել, քանի որ այն սահմանված կարգով ներկայացված է նախագծի հիմնավորման` <Նախագծի մշակման գործընթացում ներգրավված ինստիտուտները և անձինք> բաժնում, որտեղ անհրաժեշտ է ճշտել նախագծի մշակման աշխատանքներին մասնակից նախարարությունները, կազմակերպութ​յունները և ներկայացուցիչները, քանի որ մասնակիցների տվյալները չեն համա​պատասխանում ներկա իրավիճակին:
	4. Առաջարկությունը ընդունվել է:
Որոշման նախագծի հավելվածի 4-րդ կետը հանվել է:
	4. Փոփո​խություն​ները կատարվել են. Որոշման նախագծի հավելվածի 4-րդ կետը հանվել է, և հավելվածի հերթական համարակալումը փոփոխվել է:

	
	5. Որոշման նախագծի հավելվածի  5-րդ կետի 3-րդ պարբերությունում <քանակը կվերածվի այնպիսի որակի,> բառերը փոխարինել <քանակը կհասնի այնպիսի մակարդակի,> բառերով:
	5. Առաջարկությունը ընդունվել է:
Որոշման նախագծի հավելվածի 5-րդ կետի 3-րդ պարբերությունում <քանակը կվերածվի այնպիսի որակի,> բառերը փոխարինվել են <քանակը կհասնի այնպիսի մակարդակի,> բառերով:
	5. Փոփո​խություն​ները կատարվել են. <<4. … Հատուկ պետական ծրագրով մայրաքաղաքի սեյսմիկ ռիսկի մակարդակն զգալիորեն չնվազեցնելու դեպքում զոհերի և կորուստների քանակը կհասնի այնպիսի մակարդակի, որի դեպքում հնարավոր չի լինի արդյունավետ օգնություն ցուցա​բե​րել բնակչությանը և վերացնել ավերածությունները:>>:

	
	6.Որոշման նախագծի հավելվածի 6-րդ կետի 1-ին պարբերությունում <8 և ավելի> բառերը փոխարինել <9 և ավելի> բառերով` համաձայնեցնելով այն ՀՀՇՆ II-6.02-2006 <Սեյսմակայուն շինարա​րութ​յուն: Նախագծման նորմեր> շինա​րա​րա​կան նորմերի հավելված Ա-ում բերված Հայաստանի Հանրապետության տարածքի սեյսմիկ գոտիավորման սխեմատիկ քարտեզով 3-րդ գոտու համար սահմանված բալականությանը, ինչպես նաև 2-րդ պարբերությունում <կառուցվածքների> բառը փոխարինել <շինությունների> բառով:
	6. Առաջարկությունը ընդունվել է:
Որոշման նախագծի հավելվածի նոր համարակալման 5-րդ կետի 1-ին պարբերությունում <8 և ավելի> բառերը փոխարինվել են <9 և ավելի> բառերով, 2-րդ պարբերությունում <կառուցվածքների> բառը փոխարին​վել է <շինությունների> բառով:
	6. Փոփո​խություն​ները կատար​վել են. <<5 …, ներկայումս Երևան քաղաքը գտնվում է 9 և ավելի բալ ինտենսիվության գոտում: …
Այս հանգամանքներով պայ​մա​​նավորված` կարևորվում է շեն​քերի ու շինությունների սեյս​մա​կայունությանը և հուսա​լիությանն ուղղված միջոցա​ռումների հետ​ևո​ղական իրակա​նացումը:>>:



	
	7. Որոշման նախագծի հավելվածի  12-րդ կետում <փլուզումը> բառը փոխարինել <ենթաողողումը> բառով, քանի որ փլուզումն արդեն իսկ ներկայացված է կետում:
	7. Առաջարկությունը ընդունվել է:
Որոշման նախագծի հավելվածի նոր համարակալման 11-րդ կետում <փլուզումը> բառը փոխարինել <ենթաողողումը> բառով:
	7. Փոփո​խություն​ները կատար​վել են. <<11. Բնական երևույթների թվում են սողանքները, փլուզում​նե​րը, սելավները, դիֆերենցված նստվածքները, գրունտի ջրիկա​ցու​մը, ենթաողողումը: Տեխնածին​նե​րի թվում են վթարները, հրդեհները:>>:

	
	8. Որոշման նախագծի հավելվածի  15-րդ կետում <կառույցների> բառը փոխարինել <շինությունների> բառով, իսկ <արդյունավետ միջոցառումներ> բառերը փոխարինել <արդյունավետ միջոցառումների ծրագրեր> բառերով:
	8. Առաջարկությունը ընդունվել է:
Որոշման նախագծի հավելվածի նոր համարակալման 14-րդ կետում <կառույցների> բառը փոխարինվել է <շինությունների> բառով, իսկ <արդյունավետ միջոցառումներ> բառերը փոխարինվել են <արդյունավետ միջոցառումների ծրագրեր> բառերով:
	8. Փոփո​խություն​ները կատար​վել են. <<14. ---- Այդ խնդրի լուծման համար կազմվում է Երևանի տարածքի սեյսմիկ ռիսկի տարբեր մասշտաբների քարտեզներ, որտեղ հաշվի են առնվում ռիս​կի մեծության վրա ազդող սեյս​միկ վտանգի հարա​բե​րու​թյունը շենքերի և շինությունների սեյսմա​կա​յու​նությանը: Սեյսմիկ ռիսկի ճիշտ գնահատումը թույլ կտա մշակել դրա նվազեցման արդյունավետ միջոցառումների ծրագրեր:>>:

	
	9. Որոշման նախագծի հավելվածի 23-րդ կետը շարադրել հետևյալ խմբագրութ​յամբ` <23. Ծրագրի իրա​կանացմանը մասնակցում են Հայաստանի Հանրապետության տարբեր նախարա​րութ​յուններ, գերատեսչություններ և հասարակական կազմակերպություններ օրենսդրությամբ իրենց վերապահված գործառույթների շրջանակներում:>:
	9. Առաջարկությունը ընդունվել է:
Որոշման նախագծի հավելվածի 23-րդ կետը շարադրվել է առաջարկվող խմբագրությամբ:

	9. Փոփո​խություններ​ը կատար​վել են. <<23. Ծրագրի իրակա​նացմանը մասնակցում են Հայա​ս​տանի Հանրապետության տար​բեր նախարարություններ, գերա​տես​չություններ և հասարա​կա​կան կազմակերպություններ օրեն​ս​դրությամբ իրենց վերա​պահված գործառույթների շրջա​նակներում:>>

	
	10. Որոշման նախագծի հավելվածի 27-րդ կետում ներկայացված աղյուսակի`
1) <1.1.4. Միջոցառում 4*> միջոցառման <Ծրագրի կատարողները> սյունակից հանել <ՀՀ ՔՆ> հապավումը, քանի որ ՀՀ քաղաքաշինության նախարարութ​յունը ՀՀ կառավարության 2010 թվականի դեկտեմբերի 30-ի N 1760-Ն որոշմամբ հաստատված հավելվածի 14-րդ կետի միջոցառման համակատարող չի հանդիսանում,
2) <2.1.1. Միջոցառում 1> միջոցառման <Ծրագրի կատարողները> սյունակում ավելացնել <ՀՀ ԵՔ> հապավումը,
3) անհրաժեշտ է հստակեցնել <2.1.3. Միջոցառում 3> միջոցառման <Երևան քաղաքի կառուցապատման մանրակրկիտ քարտեզների կազմում և յուրաքանչյուր օբյեկտի նախագծային սեյսմակայունության նշումով> պահան​ջը, այն համապատասխանեցնելով <Քաղաքաշինության մասին> ՀՀ օրենքի 17-րդ հոդվածով սահմանված քաղաքաշինական փաստաթղթերի տեսակներին և անվանումներին,
4) <2.1.4. Միջոցառում 4> միջոցառման <Ծրագրի կատարողները> սյունակում <ՀՀ ՔՆ> հապավումը փոխարինել <ՀՀ ԵՔ> հապավումով, հաշվի առնելով այն հանգամանքը, որ շենքերի տեխնիկական վիճակի հետազննությունը և վնասվածության մակարդակի գնահատումը նպատակահարմար է իրականացնել շենքերի անձնագրավորման գործընթացի շրջանակներում, իսկ ՀՀ քաղաքաշի​նութ​յան նախարարության կողմից մշակված <Հայաստանի Հանրապետության տարածքում բազմաբնակարան շենքերի անձնագրավորման ծրագիրը> ՀՀ կառավարության կողմից չի հաստատվել, ուստի նման ծրագիր Երևան քաղաքի համար կարող է իրականացվել Երևանի քաղաքապետարանի նախաձեռնութ​յամբ,
5) <3.3.2. Միջոցառում 2> միջոցառման <Ծրագրի կատարողները> սյունակում <ՀՀ ՔՆ> հապավումը փոխարինել <ՀՀ ԵՔ> հապավումով և տալ պարզաբանում սեյսմիկ միկրո​շրջա​նացման նոր մեթո​դիկայի վերաբերյալ` երբ և ում կողմից է այն մշակվել,
6) <3.3.5 Միջոցառում 5*> միջոցառման <Ժամանակացույցը և ֆինանսավորումը> սյունակում անհրաժեշտ է նշել ֆինանսավորման աղբյուրը, քանի որ նշված միջոցառումն ունի գիտական ուղղվածություն, այն իրականացվում է գիտահետազոտական կազմակերպու​թյուն​ների կողմից համապատասխան հետազոտությունների և լաբորատոր փորձարկումների արդյունքների հիման վրա, իսկ նշված կազմակերպությունները հիմնականում հանդիսանում են առևտրային կազմակերպություններ և աշխատանքներն իրականացնում են պայմանագրային հիմունքներով,
7) <3.8.2. Միջոցառում 2> միջոցառման <Ծրագրի կատարողները> սյունակում <ՀՀ ՔՆ> հապավումը հանել, քանի որ միջոցառումը գտնվում է Երևանի քաղաքապետարանի գործառույթների շրջանակներում:
	10. Որոշման նախագծի հավելվածի նոր համարակալմամբ 26-րդ կետում ներկայացված աղյուսակում`
1)  Առաջարկությունը ընդունվել է:
<<Միջոցառումները>> սյունակի 1.1.4 կետին համապատասխան <<Ծրագրի կատարողները> սյունակից հանվել է <ՀՀ ՔՆ>> հապավումը:
2) Առաջարկությունը ընդունվել է:
<<Միջոցառումները>> սյունակի 2.1.1 կետին համապատասխան <<Ծրագրի կատարողները> սյունակում լրացվել է <ՀՀ ԵՔ>> հապավումը:
3) Առաջարկությունը ընդունվել է; <2.1.3. Միջոցառում 3> միջոցառման պահանջը համապատասխանեցվել է <Քաղաքաշինության մասին> ՀՀ օրենքի 17-րդ հոդվածով սահմանված քաղաքաշինական փաստաթղթերի անվանումներին:
4) Առաջարկությունը ընդունվել է մասնակի, նկատի ունենալով, որ <<Հայաստանի Հանրապետության տարածքում բազմաբնակարան շենքերի անձնագրավորման ծրագիրը>> նախաձեռնություն է ինչպես քաղաքաշինության ոլորտի, այնպես էլ սեյսմիկ անվտանգության ապահովման համար, ուստի ծրագրի կատարումը կարևորվում է ոչ միայն Երևան քաղաքի, այլ Հայաստանի Հանրապետության բնակավայրերի համար, որի ֆինանսավորման հնարավորության հարցը` սահման​ված կարգով ներկայացված հայտի առկայության պայմաններում, կարելի է քննարկման ներկայացնել համապատասխան տարվա բյուջե​տային գործընթացի շրջանակներում: Նոր համարակալմամբ 26-րդ կետով ներկայացված աղյուսակի <<Միջոցա​ռում​ները>> սյունակի  2.1.4 կետին համապատասխան <<Ծրագրի կատարողները> սյունակում  լրացվել է Երևանի քաղաքապետարանը, իսկ <<Ժամանակացույցը և ֆինանսա​վորումը>> սյունակում հանվել են <<ՀՀ ՔՆ շենքերի անձնագրա​վորման ծրագրի>> բառերը:
5) Առաջարկությունները ընդունվել են:

<<Միջոցառումները>> սյունակի 3.3.2-րդ կետում <<նոր>> բառի փոխարեն լրացվել է  <<հաստատ​ված>> բառը, իսկ <<Ծրագրի կատարողները> սյունակում <<ՀՀ ՔՆ>> հապավումի փոխարեն լրացվել է <ՀՀ ԵՔ>> հապավումը:
6) Առաջարկությունը ընդունվել է: Փոփոխությունը կատարվել է, որոշման նախագծում լրացվել է նոր կետ, որտեղ հստակեցված է ֆինանսավորման հնարավորության հարցը:
7) Առաջարկությունը ընդունվել է:
<<Միջոցառումները>> սյունակի 3.8.2 կետին համապատասխան <<Ծրագրի կատարողները> սյունակից հանվել է <ՀՀ ՔՆ>> հապավումը:

	10.
1) Փոփո​խությունը կատար​վել է.
<< ՀՀ ԱԻՆ , ՀՀ ԳԱԱ, ՀՀ Է և ԲՊՆ, ՀՀ կառավարու​թյանն առընթեր միջուկային անվտան​գու​թյան կարգավորման պետական կոմիտե, ՀԱԷԿ>>:
2) Փոփո​խությունը կատար​վել է. <<ՀՀ ԱԻՆ , ՀՀ ՔՆ, ՀՀ ԿԳՆ, ՀՀ ԳԱԱ, ՀՀ ՏևԿՆ, ՀՀ ԷևԲՊՆ, ՀՀ ԵՔ, ՀՀ կառ. առընթեր միջուկ. ան-վտանգ. կարգ. պետ. կոմ., ՀԱԷԿ>>:
3) Փոփո​խությունը կատար​վել  է. <<2.1.3. Միջոցառում 3
Երևան քաղաքի կառուցապատ​ման նախագծերի մշակում` յուրաքանչյուր օբյեկտի նախա​գծա​յին սեյսմակայունության նշումով:>>: 
4)  Փոփո​խությունները կատար​վել են. <<Ժամանակացույցը` համա​ձայն ՀՀ կառավա​րու​թյան 30.12.2010թ. թիվ 1760-Ն որոշմամբ հաստատված հավել​վածի 16-րդ կետով նախատեսված ծրագրի, Երևանի ըն​թացիկ զար​գացման ծրա​գրերով ներկա​յացված ժամա​նա​կացույցի, ֆի​​նան​սավորումը` համաձայն այդ ծրագրերի>>:

5) Փոփո​խությունները կատար​վել են.
 <<3.3.2. Միջոցառում 2 Երևան քաղաքի տարածքի սեյսմիկ միկրո​շրջա​նացում` հաստատ​ված մեթո​դիկայի պահանջների համաձայն:>>,

<<ՀՀ ԱԻՆ , ՀՀ ԵՔ>>:

6) Փոփո​խությունները կատար​վել են. <<2. Հայաստանի Հանրապետության ֆինանսների նախարարին` Երևանի տարած​քում սեյսմիկ ռիսկի նվազեցման համալիր ծրագրի ֆինանսավոր​ման հնարավորության հարցը` սահմանված կարգով ներկայաց​ված հայտի առկայության պայ​ման​ներում, քննարկել համապա​տաս​խան տարվա բյուջետային գործընթացի շրջանակներում:>>:
7) Փոփո​խությունները կատար​վել են. <<ՀՀ ԵՔ, ՀՀ ԱԻՆ 


	
	11. Որոշման նախագծի հավելվածում ավելացնել նոր կետ` ներկայացնելով հավելվածի 27-րդ կետի աղյուսակում օգտագործված հապավումների բացատրությունը:
	11. Առաջարկությունը ընդունվել է:
Հավելվածում լրացվել է 31-րդ կետ, օգտագործված հապավումների բացատրությամբ:

	11.  Փոփո​խությունները կատար​վել են. <<31. Ծրագրում ներառված հապավումները.>>:

	
	12. Որոշման նախագծի հավելվածի 31-րդ կետում անհրաժեշտ է հստակեցնել և հիմնավորել ծրագրի պատվիրատուն:
	12.  Առաջարկությունը ընդունվել է:
Հավելվածի 30-րդ կետի 1-ին ենթակետը վերախմբագրվել է:

	12. Փոփո​խությունները կատար​վել են. <<1) Ծրագրի կատարողների կողմից յուրաքանչյուր կիսամյակ հաշվետվություն է ներկայացվում է Ծրագրի համակարգողին: Ծրագրի համակարգողը տարին մեկ արդյունքների մասին տեղեկատվություն է ներկայաց​նում պատվիրատուին` ՀՀ կառավարությանը: Արդյունքների մասին տեղեկատվությունը ընդգրկվում է սեյսմիկ պաշտպանության բնագավառում լիազորված մարմնի ղեկավարի` Ազգային ժողովի նիստի ամենամյա հաղորդման մեջ:>>:

	
	13. Հարկ է նշել, որ Ճապոնիայի միջազգային համագործակցության գործակալության կողմից 2010 թվականի օգոստոսից մինչև 2012 թվականի սեպտեմբերն ընկած ժամանակահատ​վածում իրականացվում է <Հայաստանի Հանրապետությունում սեյսմիկ ռիսկի գնահատում և սեյսմիկ ռիսկի կառավարման պլանավորում> ծրագիրը, որն առաջնահերթ իրականացվում է Երևան քաղաքում: Հաշվի առնելով սեյսմիկ ռիսկի գնահատման և սեյսմիկ ռիսկի կառավարման ոլորտում Ճապոնիայի միջազգային համագործակ​ցության գործակալության փորձը, նպատակահարմար է նախագծի լրամշակ​ված տարբերակը ՀՀ կառավարություն ներկայացնել նշված ծրագրի ավարտից հետո:
	13. Առաջարկությունը չի ընդունվում, քանի որ ներկայացված ծրագիրը համալիր ծրագիր է, իսկ Ճապոնիայի միջազգային համագործակցության գործակալության կողմից 2010 թվականի օգոստոսից մինչև 2012 թվականի սեպտեմբերն ընկած ժա​մա​նակահատվածում իրականաց​վող <Հայաստանի Հանրապետությունում սեյսմիկ ռիսկի գնահատում և սեյսմիկ ռիսկի կառավարման պլանավորում> Ծրագիրը իրականացնելու է Երևան քաղաքի տարածքում սեյսմիկ ռիսկի գնահատում` սեյսմիկ ռիսկի կառավարման պլանավորման նպատակով: <Հայաստանի Հանրապետությունում սեյսմիկ ռիսկի գնահատում և սեյսմիկ ռիսկի կառավարման պլանավորում> ծրագիրը <<Երևանի տարածքում սեյսմիկ ռիսկի նվազեցման համալիր ծրագրի>> 26-րդ աղյուսակի 2.1.5-րդ ենթակետի մի մասն է ներառում:
	13. Փոփոխություն չի կատարվել:

	ՀՀ կրթության և գիտության նախարարություն

2011-07-27

01/8330-11
	ՀՀ կրթության և գիտության նախարա​րութ​յունը Հայաստանի Հանրապետու​թյան  կառավարության որոշման նախա​գծի վերաբերյալ դիտողություններ  չունի:  Առաջարկություն. որոշման  նախագծի 3-րդ  գլխի  8)-րդ, 11)-րդ  և 12)-րդ  կետերի  կատարման  համար նպատակահարմար է ՀՀ արտակարգ իրավիճակների նախարարության  հետ  համատեղ  վերանայել  դպրոցներում և բարձրագույն ուսումնական հաստատություններում  ուսուցանվող  <<Արտակարգ իրավիճակ​ներ  և  շրջակա միջավայրի  պաշտպա​նութ​յուն>>  առարկայի  տեսական և գործնական  գիտելիքների  ուսուցման ծրագրերի ծավալները և բովանդակութ​յունը`  ելնելով  ժամանակի  պահանջնե​րից:
	Առաջարկությունն ընդունվում է, որոշման  նախագծի 3-րդ  գլխի  8)-րդ, 11)-րդ  և 12)-րդ  կետերի  կատարման  համար աշխատանքա​յին կարգով ՀՀ կրթության և գիտության նախարարության  հետ  համատեղ  կքննարկվի դպրոցներում և բարձրագույն ուսումնական հաստատություններում  ուսուցանվող  <<Արտակարգ իրավիճակներ  և  շրջակա միջավայրի  պաշտպանութ​յուն>>  առարկայի  տեսական և գործնական  գիտելիքների  ուսուց​ման ծրագրերի ծավալները և բովանդակությունը:
	-------------------------------------------

	ՀՀ էկոնոմիկայի նախարարություն

2011-08-03

01/16.2/4296-11
	ՀՀ էկոնոմիկայի նախարարությունը Հայաստանի Հանրապետության  կառավարության որոշման նախագծի վերաբերյալ դիտողություններ և առաջարկություններ չունի:
	-------------------------------------------
	-------------------------------------------

	ՀՀ բնապահպա​նութ​յան նախարա​րություն

2011-07-28

2/04.3/11389-11
	ՀՀ բնապահպանության  նախարա​րու​թ​յունը  Հայաստանի Հանրապետության  կառավարության որոշման նախագծի վերաբերյալ դիտողություններ և առաջարկություններ չունի:
	-------------------------------------------
	-------------------------------------------

	ՀՀ տրանսպորտի և կապի նախարարություն

2011-08-04

01/23/6269-11
	ՀՀ տրանսպորտի և կապի նախարարությունը որոշման նախագծի վերաբերյալ դիտողություններ և առաջարկություններ չունի:
	-------------------------------------------
	-------------------------------------------

	ՀՀ տարածքային կառավարման նախարարություն

2011-08-16

03/15/5277-11
	1.Որոշման նախագծի ողջ տեքստի <<Բնակչության արտագաղթի կան​խում>> բառերը փոխարինել <<Տարհան​ման ենթակա բնակչության տարաբնա​կեցման և նախնական կարիքներին օպերատիվ արձագանքում>> բառերով,
2.Հստակեցնել <<Ծրագրի անմիջական նպատակները, արդյունքները, միջոցառումները և ժամանակացույցը>> բաժնի 1.1 Արդյունք 1-ի <<բարելաված գնահատում>> ձևակերպումը:
	1.Առաջարկությունը չի ընդունվում, քանի որ նախագծում նկատի է առնված ոչ թե տարհանումը, այլ երկրաշարժի հետևանքով  կատար​վող արտագաղթը:
2.Առայարկությունն ընդունվում է: <<Ծրագրի անմիջական նպատակ​ները, արդյունքները, միջոցառումնե​րը և ժամանակացույցը>> բաժնի 1.1 Արդյունք 1-ում հանվել է <<բարելաված>> բառը:
	1.Փոփոխություն չի կատարվել:

2.Փոփո​խությունը կատար​վել է. <<1.1. Արդյունք 1

Սեյսմիկ վտանգի և դրա հետ կապված երկրորդա​յին վտան​գավոր եր​ևույթների գնահա​տում>>:

	ՀՀ <<Գիտություննե​րի ազգային ակա​դեմիա>> ՊՈԱԿ
2011-08-12

24-02/435
	1.Անհրաժեշտ   ենք   համարում հիմ​​նո​վին   ւիոխել   նախագծի   գլուխ 2-ը՝ <<Հիմնախնդրի ներկա վի​ճակը>>։
Հայաստանի Հանրապետության կա​ռա​վարության 1999 թվականի հու​նիսի 7-ի N 392 որոշման ընդունումից հե​տո անցել է ավելի քան 12 տարի և պետք է նշված գլխում անդրադարձ լի​ներ, թէ ինչ կոնկրետ կար​ճա​ժամ​կետ (մինչև 1 տարի), միջնաժամկետ (մին​չև 5 տարի) և նույնիսկ երկա​րա​ժամ​կետ (մինչև 20 տարի) ենթա​ծրա​գրեր են իրականցվել (տես 1999 թվականի հունիսի 7-ի N 392 Որոշման գլուխ 7):

1999 թվականի հունիսի 7-ի N 392 Որոշման միջոցառումների ցանկի և փոփոխված և լրացված Որոշման նախագծի միջոցառումների ցանկի համադրումից կարելի է եզրահանգել, որ անցած տարիների ընթացքում որևէ միջոցառում չի իրականացվել։
	1. Դիտողությունը չի ընդունվում, քանի որ նախագծում չի նախատես​վում հաշվետվության ներկայացում: Նախագծում ներառված չեն ավարտված աշխատանքները, ներառված են չավարտված և շարունակական աշխատանքները:


	1. Փոփոխություն չի կատարվել:



	
	2.Սեյսմիկ վտանգի և ռիսկի գնահատման ոլորտում վերջին տասնամյակում միջազգային գիտական հանրությունը ստեղծել, մշակել և ըևդունել է նոր մոտեցում​​ներ և մեթոդաբանություն (վտանգի և ռիսկի հավանականայյին և դետերմինիստիկ գնահատում, սեյսմիկ ռիսկերի տարրերի խոցելիության որոշում, շենքերի հիմնական տիպերի խոցելիության ֆունկցիաներ, երկրաշարժերի սցենար դետերմինիստիկ ռիսկի գնահատման հիման վրա, ծրագրային փաթեթներ կորուստների և սոցիալ-տնտեսական վնասների հաշվարկման համար և այլն)։ Մեր կարծիքով այս բոլորը պետք է ներառվեր փոփոխված է լրացված Որոշման նախագծի համապատասխան գլուխներում։
3.Անցած 12 տարիները ևս մեկ անգամ ապացուցեցին, որ երկրաշարժի կանխատեսումը ներկայումս անհնար է, նույնիսկ զարգացած երկրների համար։
Փոփոխված է լրացված Որոշման նախագծում որոշ կետերում (գլուխ 3, կետեր 9,10,13, 14 ) ճիշտ է <<սեյսմիկ վտանգի կանխատեսումը>> փոխարինել <<սեյսմիկ վտանգի գնահատումով>>, սակայն շատ ուրիշ կետերում (գլուխ 4, կետ 17, ենթակետ 6), գլուխ 4, կետ 18, ենթակետ 1ա), գլուխ 6, կետ 27 մի շարք միջոցառումներում), այն մնացել է անփոփոխ։
4.Միջազգային գիտական հանրությունում չկա <<ընթացիկ սեյսմիկ վտանգ>> (գլուխ 3, կետեր 13,14) հասկացություն։ Դրա փոխարեն կա երկրաշարժի տեղի, ուժգնության և ժամանակի կանխատեսում։
5.Գլուխ 3-ի կետ 15-ը կարիք ունի հիմնովին փոփոխման.
Ա) անհասկանալի է <<ռիսկի մեծության վրա ազդող սեյսմիկ վտանգի հարաբերությունը շենքերի և կառույցների սեյսմակայունությանը>> արտահայտությունը։
Բ) 1) - 7) ենթակետերում օգտագործվել են անհասկանալի և ոչ կիրառվող բառակապակցություններ, <<սեյսմիկ սցենար>>, <<իեֆրակառուցվածքի սեյսմիկ ռիսկի գնահատում>>, <<տարածքի ընդհանուր սեյսմիկ ռիսկի գնահատում>>, <<կենսաապահովման արտաքին գծերի ըստ ժամանակի ու սոցիալական կարևորության գնահա​տում>>։
6. Գլուխ 3-ի կետ 16-ի 3) ենթակետում պետք է պարզաբանել ինչ <<վաղ ահազանգման համակարգի>> մասին է խոսքը։ Եթե դա վաղ ահազանգում է հիմնված երկրաշարժի կանխատեսման վրա ֊ ապա դա անիմաստ է։ Եթե դա վաղ ահազանգում է արդեն տեղի ունեցած երկրաշարժի վերաբերյալ և հիմնված սեյսմիկ ալիքների և էլեկտրամագնիսական ալիքների արագության տարածման տարբերության վրա, ապա ինչ տարածքի կամ օբյեկտների մասին է խոսքը։
7. Գլուխ 4-ի կետ 17-ի 4) ենթակետում արտահայտությունը <<սեյսմիկ ռիսկի չենթարկվող>> ոչ ճիշտ է, քանզի սեյսմիկ բարձր վտանգի գոտում չի կարող լիևել <<սեյսմիկ ռիսկի չենթարկվող տնտեսություն>>։
8. Գլուխ 4-ի կետ 18-ի q) ենթակետը գտնում ենք անիմաստ, իսկ եթե 2)ա ենթակետում խոսքը գնում է վաղ ահազանգման համակարգի հիմնված երկրաշարժի կանխատեսման վրա, նույնպես անիմաստ է։                                                           
9.Գլուխ 4-ի կետ 18-ի ե) ենթակետում <<ռիսկի կանխատես​ման>> բառակապակցությունը փոխարինել <<ռիսկի գնահատման>> բառակապակցությամբ։
10.Գլուխ 4-ի կետ 18-ի ը) ենթակետում պարզ չէ, որ <<գոյություն ունեցող կենտրոնի>> հիմքի վրա։

	2. Դիտողությունը չի ընդունվում, քանի որ նախագիծը ծրագիր է, իսկ նոր մոտեցումները և մեթոդները որպես ենթածրագրեր նախատեսվում է իրականացնել շահագրգիռ մարմինների, այդ թվում ՀՀ <<Գիտություննե​րի ազգային ակա​դեմիա>> ՊՈԱԿ-ի հետ համատեղ` համաձայն Ծրագրի 26-րդ կետի: 

    Կոնկրետ լրացումներ ներկա​յացվելու դեպքում հնարավոր կլիներ դրանք ընդգրկել նախագծի համապատասխան գլուխներում։
3. Առաջարկությունը չի ընդուն​վում, քանի որ ՀՀ ԱԻՆ <<ՍՊԱԾ>> գործակալությունում և ՊՈԱԿ-ներում  ընթացիկ սեյսմիկ վտանգի գնահատ​ման ուղղությամբ աշխատանքները շարունակվում են:

Ընթացիկ սեյսմիկ վտանգի գնահատման ուղղությամբ աշխա​տանք​ները ենթադրում են   երկրաշարժի տեղի, ուժգնության և ժամանակի կանխատեսում` սեյսմիկ վտանգի կանխատեսում, ինչպես նշված է հեղինակների 4-րդ դիտողությունում և ամրագրված է <<Սեյսմիկ պաշտպանության մասին>> ՀՀ օրենքի 12-րդ հոդվածում:
4. Առաջարկությունը չի ընդունվում, քանի որ նախագծի 12-րդ և 13-րդ կետերում ներկայացված են ընթացիկ և երկարաժամկետ սեյսմիկ վտանգների վերաբերյալ բացատրու​թյունները: ՀՀ ԱԻՆ <<ՍՊԱԾ>> գործակալությունում և ՊՈԱԿ-ներում ընթացիկ սեյսմիկ վտանգի գնահատ​ման ուղղությամբ աշխատանքները շարունակական են:

5. Դիտողություններն ընդունվում են. գլուխ 3-ի նոր համարակալմամբ 14-րդ կետը շարադրվել է  դիտողությունների հաշվառմամբ խմբագրված: 
6.Դիտողությանն ընդունվում է: Պարզաբանում.

Խոսքը արդեն տեղի ունեցած երկրաշարժի վերաբերյալ <<վաղ ահազանգման համակարգի>> մասին է` հիմնված սեյսմիկ ալիքների և էլեկտրամագնիսական ալիքների արագության տարածման տարբե​րութ​յան վրա։ 
Գլուխ 3-ի նոր համարակալմամբ 15-րդ կետի 3-րդ ենթակետում  <<վաղ ահազանգման համակարգի ստեղ​ծում>> բառերը փոխարինվել են <<Երևանի քաղաքի վաղ ահազանգ​ման համակարգի ստեղծում>> բառերով:
7.Առաջարկությունը ընդունվում է.  գլուխ 4-ի նոր համարակալմամբ 16-րդ կետի 4-րդ ենթակետում <<բարձր սեյսմիկ ռիսկի չենթարկվող>> բառերը փոխա​րին​վել են <<սեյսմիկ ռիսկը նվազեցված>> բառերով:

8.Դիտողությունը անհասկանալի է շարադրված:
9.Առաջարկությունն ընդունվում է.
գլուխ 4-ի  նոր համարակալմամբ 17-րդ կետի 3-րդ ենթակետի  <<ե>> պարբերությունում <<ռիսկի կանխատես​ման>> բառերը փոխարինվել են <<ռիսկի գնահատման>> բառերով։
10. Առաջարկությունն ընդունվում է.  գլուխ 4-ի  նոր համարակալմամբ 17-րդ կետի 3-րդ ենթակետի  <<ը>> պարբերությունում <<գոյություն ունեցող կենտրոնի>> բառերը փոխարինվել են << ՀՀ ԱԻՆ ՃԿԱ ՊՈԱԿ-ում>> բառերով:
	2.Փոփոխություն չի կատարվել
3.Փոփոխություն չի կատարվել   

4.Փոփոխություն չի կատարվել
5.Փոփոխությունները կատարվել են. <<14. Սեյսմիկ ռիսկի գնահատումը համալիր խնդիր է, որի լուծումը պահանջում է նկատի ունենալ բոլոր օբյեկտիվ և սուբյեկտիվ գործոնները: Այդ խնդրի լուծման համար կազմվում է Երևանի տարածքի սեյսմիկ ռիսկի տարբեր մասշտաբների քարտեզներ: 

Սեյսմիկ ռիսկի ճիշտ գնահատումը թույլ կտա մշակել դրա նվազեցման արդյունավետ միջոցառումների ծրագրեր:

Սեյսմիկ ռիսկի գնահատումը ենթադրում է հետևյալ խնդիրների լուծումը`

1) շենքերի խոցելիության գնահատում և  երկրաշարժի տարբեր սցենարների դեպքում շենքերի ավերման ռիսկի քարտեզների կազմում,

2) կարևոր և հատուկ նշանակության օբյեկտների սեյսմիկ  խոցելիության գնահա​տում, 

3) երկրաշարժի տարբեր սցե​նարների դեպքում մարդկային կորուստների գնահատում,

4) երկրորդային սեյսմիկ վտանգով պայմանավորված բնա​կան և տեխնածին երևույթների  ռիսկի գնահատում,

5) քաղաքի ենթակառուցվածք​ների (ջրագծեր ու կոյուղագծեր, էլեկտրամատակարարման 6 ԿՎ ու ավելի լարման գծեր, գազամատակարարման միջին ճնշման գծեր և այլն)  սեյսմիկ ռիսկի գնահատում,

6) քաղաքի կենսաապահովման արտաքին  գծերի (ջրամատակա​րար​ման, էլեկտրամատակարար​ման, գազամատակարարման, հեռախոսային կապի, երկա​թուղու, ավտոճանապարհների և այլն)  սեյսմիկ խոցելիության գնահատում,

7) քաղաքի տարածքի սեյսմիկ ռիսկի գնահատում,

8) սեյսմիկ ռիսկի նվազեցման կոնկրետ առաջարկների ներկայացում:>>:

6.Փոփո​խությունները կատար​վել են.
<<3) Երևանի քաղաքի վաղ ահազանգման համակարգի ստեղծում>>:

7.  Փոփոխությունը կատարվել է.

<<4) նախադրյալներ կստեղծվեն Երևան քաղաքում  սեյսմիկ ռիսկը նվազեցված  տնտեսության մեջ խոշոր ֆինանսական ներդրում​ների համար>>

8.Փոփոխություն չի կատարվել:

9. Փոփոխությունը կատարվել է. <<ե. բժշկական պատրաստվա​ծու թյան բարձրացում` աղետների բժշկության տեղեկատվական-կառավարման ավտոմատացված ծրագրի մշակման և ներդրման, քաղաքի մակարդակով աղետ​ների բժշկության ծառայության զարգացման ծրագրի մշակման և ներդրման, հնարավոր սանի​տարական կորուստների (զոհ​վածների և վիրավորների) ռիսկի գնահատման նպատակով երկ​րա​​շարժերի դեպքում վնասվածք​ների առանձնահատկությունների վեր​լուծության, երկրաշարժերի հետևանքների վերացման համար անհրաժեշտ միջոցներն ու ուժերն արտացոլող բժշկական-աշխարհագրական քարտեզների մշակման միջոցով,>>:
10.  Փոփոխությունը կատարվել է.

<<ը. անձի հոգեբանական խոցե​լիության նվազեցում` համապա​տաս​խան միջազգային կազմա​կեր​պու​թյուն​ներից տեղեկատվութ​յան հա​վաք​ման, Երևան քաղաքի պայմաններում սթրեսի հաղթա​հարման մեթոդների մշակման, ՀՀ ԱԻՆ ՃԿԱ ՊՈԱԿ-ում ուսուցողա​կան ծրագրերի մշակման միջոցով:>>:

	ՀՀ կառավարության աշխատակազմի իրավաբանական վարչություն
2011-10-20

02/16.10/17008-11
	Ըստ 1999 թվականի հունիսի 7-ի N392 որոշման ժամանակացույցի տվյալ ծրագիրը նախատեսված է 2010, 2020 և 2030 թվականների համար, ներկայացված նախագծով պարզ չէ կատարման ժամկետները, բացի այդ առաջարկում ենք նախագիծը տալ արձանագրային որոշման տեսքով, ժամանակացույցում բացակայում են կատարման ժամկետ, ֆինանսավորման աղբյուր սյունակները:
Որոշման նախագիծը անհրաժեշտ է համապատասխանեցնել ՀՀ վարչապետի 2009 թվականի սեպտեմբերի 24-ի  N803 որոշման պահանջներին:
	Առաջարկությունն ընդունվում է:
Ծրագրի 6-րդ գլխի և 26-րդ կետի վերնագրերը փոփոխվել են, իսկ 26-րդ կետի <<Ծրագրի անմիջական նպատակները, արդյունքները, միջոցառումները, կատարողները, ժամանակացույցը և ֆինանսավո​րումը>> աղյուսակի 5-րդ սյունակից հետո ավելացվել է 6-րդ սյունակ և  ժամանակացույցն ու ֆինանսավորու​մը առանձնացվել են:
Առաջարկությունը՝ նախագծին արձանագրային որոշման տեսքով ներկայացնելու մասին չի ընդունվում,  նկատի ունենալով, որ 1999 թվականի հունիսի 7-ի N392  որոշումն ընդունվել է ՀՀ կառավարության կողմից, ապա նրանում փոփոխություն կատարվում է ՀՀ կառավարության որոշումով:
	Փոփոխությունները կատարվել են 6-րդ գլխում և 26-րդ կետում. <<6. ԾՐԱԳՐԻ ԱՆՄԻՋԱԿԱՆ ՆՊԱՏԱԿՆԵՐԸ, ԱՐԴՅՈՒՆՔՆԵ​ՐԸ, ՄԻՋՈՑԱՌՈՒՄՆԵՐԸ, ԿԱ​​​​ՏԱ​ՐՈՂՆԵՐԸ, ԺԱՄԱՆԱԿԱՑՈՒՅՑԸ ԵՎ ՖԻՆԱՆՍԱՎՈՐՈՒՄԸ>>: <<26. Ծրագրի անմիջական նպատակները, արդյունքները, միջոցառումները, կատարողները, ժամանակացույցը և ֆինանսա​վորումը ներկայացված են ստորև աղյուսակում:>>:

	ՀՀ քաղաքաշինութ​յան նախարարության հետ 12.12.2011թ. և 19.12.2011թ. քննարկումների արդյունքում կատարված փոփոխություններ:

	1. Որոշման նախագծի հավելված 1-ի 3-րդ կետը՝ <<3. Ծրագրի կատարումը իրականացվում է Երևանի քաղաքապե​տա​րանի, բոլոր շահագրգիռ նախարա​րու​թ​յունների և գերատեսչությունների կողմից` համագործակցելով Հայաստանի Հանրապետության արտակարգ իրավիճակների նախարարության հետ:>>,  շարադրել նոր խմբագրությամբ:
2.  Որոշման նախագծի հավելված 1-ի 22-րդ կետը՝ <<22. Հայաստանի Հանրապետության արտակարգ իրավի​ճակների նախարարությունը, հանդիսա​նում է Ծրագրի համակարգողը:>>, շարադրել նոր խմբագրությամբ:
3. Որոշման նախագծի հավելված 2-ի <<1.1.5 Միջոցառում 5>> միջոցառման <<ժամանակացույցը>> սյունակում <<2) Սեյսմիկ վտան​գի երկա​​րա​​ժամ​կետ քարտեզա​գրում իրակա​նաց​​վում է կառուցա​պա​տողների կողմից, Երևան քաղաքի քա​ղա​քաշինական փաստաթղթե​րի կազմման ընթաց​​քում:>> և <<Ֆինանսավորումը>> սյունակում <<Ֆինանսավոր​​վում է կառու​ցա​​​​​​​​​​պա​տողների կողմից, ՀՀ ԵՔ քաղաքաշինական փաս​​տա​​​թղ​թե​րի կազմման համար հատ​​կաց​վող միջոցներով:>> նախադասությունները շարադրել նոր խմբագրությամբ:
4.  Որոշման նախագծի հավելված 2-ի <<2.1.1. Միջոցառում 1>> միջոցառման <<միջոցառումները>> սյունակում <<2.1.1. Միջոցառում 1 Տվյալների բազայի ստեղծում:>> և <<Ֆինանսավորումը>> սյունակում <<Ֆինանսավոր​վում է ՀՀ ԱԻՆ սեյսմիկ պաշտպանության ոլորտի ՊՈԱԿ-ներին հատկացվող սուբսի​դավորմամբ, կառավարման մարմին​ներին հատկացվող պահպանման ծախսերով:>>  նախադասությունները շարադրել նոր խմբագրությամբ: <<Ծրագրի կատարողները>> սյունակում <<…, ՀԱԷԿ (համաձայնությամբ)>> բառերից հետո լրացնել <<ՀՀ ՏԿՆ ջրային տնտեսության պետական կոմիտե>> բառերը:
5.  Որոշման նախագծի հավելված 2-ի <<2.1.2. Միջոցառում 2>> միջոցառման <<միջոցառումները>> սյունակում << 2.1.2. Միջոցառում 2 ԱՏՀ -ի բազայի հիման վրա ծրագրերի փաթեթի մշակում:>>  նախադասությունը շարադրել նոր խմբագրությամբ:
6.  Որոշման նախագծի հավելված 2-ի <<2.1.3. Միջոցառում 3>> միջոցառման <<միջոցառումները>> սյունակում <<2.1.3. Միջոցառում 3 Երևան քաղաքի կառուցապատման նախագծերի մշակում` յուրաքանչյուր օբյեկտի նախագծային սեյսմակայունության նշումով:>>, <<Ժամա​նակացույցը>> սյունակում <<Համաձայն ՀՀ ՔՆ շենքերի անձնագրավորման ծրագրի և ՀՀ կառավա​րու​թյան 2010 թվականի  դեկտեմբերի 30-ի թիվ 1760-Ն որոշմամբ հաս​տատված հա​վելվածի 16-րդ կետով նախա​տեսված ծրա​գրի:>>, <<Ֆինանսավորումը>> սյունակում <<Ֆինանսավորումը` համա​ձայն ՀՀ ՔՆ շեն​քերի անձնա​գրավորման ծրագրի և ՀՀ կառավա​րու​թյան 2010 թվականի  դեկտեմբերի 30-ի թիվ 1760-Ն որոշմամբ հաս​տատված հա​վելվածի 16-րդ կետով նախա​տեսված ծրա​գրի:>>    նախադա​սությունները շարադրել նոր խմբագրությամբ: 

<<Ծրագրի կատարողները>> սյունակում <<ՀՀ ՔՆ>> բառերը փոխարինել <<ՀՀ ԱԻՆ>> բառերով:
7.  Որոշման նախագծի հավելված 2-ի <<2.1.5. Միջոցառում 5>> միջոցառման <<Ժամանակացույցը>> սյունակում <<Իրականացվում է հատուկ և կա​րև​որ նշանա​կու​թյան օբ​յեկտների սե​փա​կանա​տե​րերի կողմից, Երևանի քա​ղա​քի զար​​գաց​​ման ընթացիկ ծրա​գրերի և քաղաքաշինա​կան ծրա​​​գրա​յին փաստա​թղթերի կազմ​ման ընթաց​քում:>> և <<Ֆինանսավորումը>> սյունակում <<Ֆինանսավոր​վում է հատուկ և կա​րև​որ նշանա​կու​թյան օբ​յեկտների սե​փա​կանա​տե​րերի միջոցներով, Երևանի զարգացման ընթացիկ ծրագրերի և քաղաքաշինական փաս​​տա​​​թղթերի համար հատ​​կացվող միջոց​ներով:>>  նախադասությունները շարադրել նոր խմբագրությամբ:
8.  Որոշման նախագծի հավելված 2-ի <<3.1.3. Միջոցառում 3>> միջոցառման <<միջոցառումները>> սյունակում <<ստեղծում:>> բառը փոխարինել <<համալրում>> բառով:
<<Ֆինանսավորումը>> սյունակում <<Ֆինանսավոր​վում է ՀՀ ԱԻՆ սեյսմիկ պաշտպանության ոլորտի ՊՈԱԿ-ներին հատկացվող սուբսիդավորմամբ, կառա​վարման մարմիններին հատկացվող պահպանման ծախսերով:>>  նախադա​սությունը շարադրել նոր խմբագրութ​յամբ:
9.  Որոշման նախագծի հավելված 2-ի <<3.3.5 Միջոցառում 5>> միջոցառման <<Ֆինանսավորումը>> սյունակում <<Լրացուցիչ ֆինանսավորում չի պա​հան​ջ​վում:>> բառերը փոխարինել <<Ֆինանսա​վո​րման առկայության դեպքում:>> բառերով:
10.  Որոշման նախագծի հավելված 2-ի <<3.3.6. Միջոցառում 6>> միջոցառման <<Ժամանակացույցը>> սյունակում <<2012թ. ընթաց​քում <<Ուժեղ երկրաշարժե​րով պայմանա​վոր​ված վտան​գավոր տե​ղա​յին երկրա​բա​նա​կան և հիդ​րո​երկ​րաբանա​կան պրո​ցեսնե​րից Երևան քա​ղաքի ինժենե​րական պաշտ​պանության մե​թոդներ>> ծրա​գրի մշա​կում:>> և <<Ֆինանսավորումը>> սյունակում <<Լրացուցիչ ֆի​​նանսա​վո​րում չի պա​հան​ջվում:>>  նախադասութ​յունները շարադրել նոր խմբագրությամբ:
	1. Առաջարկությունն ընդունվել է:
2. Առաջարկությունն ընդունվել է:

3. Առաջարկությունն ընդունվել է:

4.  Առաջարկություններն ընդունվել են:

5.  Առաջարկությունն ընդունվել է:

6.  Առաջարկություներն ընդունվել են:

7.  Առաջարկություներն ընդունվել են:

8.  Նպատակահարմար է եղել <<ստեղծում:>> բառը փոխարինել <<համալրում>> բառով, նկատի ունենալով, որ տվյալների բազան արդեն ստեղծված է:

Առաջարկությունն ընդունվել է:
9.  Առաջարկությունն ընդունվել է:

10.  Առաջարկությունն ընդունվել է:
	1. Փոփոխությունը կատարվել է որոշման նախագծի հավելված 1-ի 3-րդ կետում. <<3. Ծրագրի կատարումը իրականացվում է Երևանի քաղաքապետարանի, բոլոր շահագրգիռ նախարարությունների և գերատեսչությունների կողմից` իրենց վերապահված գործառույթների շրջանակներում:>>:
2. Փոփոխությունը կատարվել է որոշման նախագծի հավելված 1-ի 22-րդ կետում. <<22. Հայաստանի Հանրապետության արտակարգ իրավիճակների նախարարութ​յունը հանդիսանում է Ծրագրի պատասխանատու կատարողը և համակարգողը:>>
3. Փոփոխությունները կատարվել են. <<2) Սեյսմիկ վտան​գի երկա​​րա​​ժամ​կետ քարտեզա​գրում իրակա​նաց​​վում է Երևան քաղաքի քա​ղա​քաշինական փաստաթղթե​րի կազմման ընթաց​​քում:>>: <<Ֆինանսա​վոր​​վում է ՀՀ ԵՔ քաղաքաշինական փաս​​տա​​​թղ​թե​րի կազմման համար հատ​​կաց​վող միջոցներով:>>:
4.  Փոփոխությունները կատարվել են. <<2.1.1. Միջոցառում 1 Տվյալների բազայի համալրում:>>: <<Ֆինանսավորվում է ՀՀ ԱԻՆ սեյսմիկ պաշտպանության ոլորտի ՊՈԱԿ-ներին հատկացվող սուբ​սի​դավորմամբ: Լրացուցիչ ֆի​նան​սավորում չի պահանջվում:>>: 

<<..., ՀՀ ՏԿՆ ջրային տնտեսության պետական կոմիտե>>:
5.  Փոփոխությունները կատարվել են որոշման նախագծի հավելված 2-ի <<2.1.2. Միջոցառում 2>> միջոցառման <<միջոցառումնե​րը>> սյունակում. << 2.1.2. Միջոցառում 2 ԱՏՀ -ի (GIS) բազայի հիման վրա սեյսմիկ ռիսկի գնահատման ծրագրերի փաթեթի մշակում:>>:
6.  Փոփոխությունները կատարվել են. <<2.1.3. Միջոցառում 3 Երևան քաղաքի տարած​քի տեղագրա​կան գծագրերի կազմում` յուրա​քանչ​յուր օբյեկտի նախա​գծա​​​​յին սեյսմակայու​նության նշումով:>>: 
<<Համաձայն ՀՀ ԱԻՆ սեյսմիկ պաշտպանության ոլորտի ՊՈԱԿ-ների տարեկան ծրագրերի:>>:

<<Ֆինանսավոր​վում է ՀՀ ԱԻՆ սեյսմիկ պաշտպանության ոլորտի ՊՈԱԿ-ներին հատկացվող սուբսիդավորմամբ: Լրացուցիչ ֆինանսավորում չի պահանջ​վում:>>:

<<ՀՀ ԵՔ (համաձայնությամբ), ՀՀ ԱԻՆ>>:
7.  Փոփոխությունները կատարվել են. <<Իրականացվում է հատուկ և կա​րև​որ նշանա​կու​թյան օբ​յեկտների սե​փա​կանա​տե​րերի կողմից, Երևան քա​ղա​քի զար​​գաց​​ման ըն​թացիկ ծր​ա​​գ​​րերի կազմ​ման ընթաց​քում:>>:
<<Ֆինանսավոր​վում է հատուկ և կա​րև​որ նշանա​կու​թյան օբ​յեկտների սե​փա​կանա​տե​րերի միջոց​ներով, Երևան քաղաքի զարգաց​ման ընթացիկ ծրագրերի կազմման ժամանակ: Լրացուցիչ ֆինանսավորում չի պահանջվում:>>:
8.  Փոփոխությունը կատարվել է. <<3.1.3. Միջոցառում 3 Սեյսմիկ ռիսկի նվազեցման բաղադրիչ​ների վերաբերյալ տվյալների բազայի համալրում:>>:
<<Ֆինանսավոր​վում է ՀՀ ԱԻՆ սեյսմիկ պաշտպանության ոլորտի ՊՈԱԿ-ներին հատկացվող սուբսի​դա​վորմամբ: Լրացուցիչ ֆինանսավո​րում չի պահանջվում:>>:

9.  Փոփոխությունները կատարվել են որոշման նախագծի հավելված 2-ի <<3.3.5 Միջոցառում 5>> միջոցառման <<Ֆինանսավորու​մը>> սյունակում. <<Ֆինանսա​վոր​​ման առկայության դեպ​քում:>>:
10. Փոփոխությունները կատարվել են. <<Հիմնավորված անհրաժեշ​տու​թյան դեպքում <<Ուժեղ երկրաշարժե​րով պայմանա​վոր​ված վտան​գավոր տե​ղա​յին երկրա​բա​նա​կան և հիդ​րո​երկ​րաբանա​կան պրո​ցեսնե​րից Երևան քա​ղաքի ինժենե​րական պաշտ​պանության մե​թոդներ>> ծրա​գրի մշա​կում:>>:
<<Ֆինանսա​վո​րման առկայութ​յան դեպքում:>>:

	ՀՀ քաղաքաշինութ​յան նախարարություն

2012-01-11

01/12.1/19-12
	ՀՀ քաղաքաշինութ​յան նախարարությունը  Հայաստանի Հանրապետության  կառավարության որոշման նախագծի վերաբերյալ առարկություններ չունի:
	-------------------------------------------
	-------------------------------------------

	Հայաստանի Հանրապետության տարածքային կառավարման նախարարություն  

2012-01-12
03/15/43-12
	ՀՀ տարածքային կառավարման նախարարությունը  Հայաստանի Հանրապետության  կառավարության որոշման նախագծի վերաբերյալ դիտողություններ և առաջարկություններ չունի:
	-------------------------------------------
	-------------------------------------------

